
ALOHIDA TA’LIM EHTIYOJLARI 
MAVJUD BO‘LGAN BOLALAR 
UCHUN INKLYUZIV TA’LIM 
TIZIMINING AHAMIYATI

Mehmonova Nodiraxon Yusufxon qizi
Toshkent Kimyo Xalqaro Universiteti
Namangan filiali 2-bosqich magistranti

Annotatsiya: Alohida ta’lim ehtiyojlariga ega bo‘lgan bolalar uchun inklyuziv ta’lim tizimining ahamiyati, uning zamonaviy 
ta’lim jarayonidagi o‘rni hamda samaradorlik omillari tahlil qilinadi. Inklyuziv ta’limning asosiy maqsadi barcha bolalar, 
jumladan rivojlanishida turli cheklovlari mavjud o‘quvchilar uchun teng huquqli va sifatli ta’lim olish imkoniyatlarini yara
tishdan iborat. Inklyuziv ta’limning pedagogik, psixologik va ijtimoiy jihatlari, shuningdek, o‘qituvchilar malakasini oshirish, 
ota-onalar hamda jamoatchilik bilan hamkorlikni rivojlantirishning dolzarbligi yoritiladi. O‘zbekiston Respublikasida ink
lyuziv ta’limni joriy etish bo‘yicha normativ-huquqiy asoslar hamda mavjud tajribalar tahlil qilinib, ta’lim jarayonini takomil-
lashtirishga qaratilgan ilmiy-amaliy takliflar bayon etiladi.

Kalit so‘zlar: inklyuziv ta’lim, alohida ta’lim ehtiyojlari, maxsus pedagogika, integratsiya, reabilitatsiya, psixologik 
qo‘llab-quvvatlash, ijtimoiy moslashuv, differensial yondashuv, ta’lim tizimi.
Abstract: The importance of the inclusive education system for children with special educational needs, its role in the 
modern educational process, and the factors influencing its effectiveness are analyzed. The main objective of inclusive 
education is to ensure equal opportunities for all children, including students with developmental limitations, to receive 
quality education. The pedagogical, psychological, and social aspects of inclusive education are examined, along with 
the relevance of improving teachers’ professional qualifications and strengthening cooperation with parents and the wider 
community. In addition, the legal and regulatory framework for the implementation of inclusive education in the Republic 
of Uzbekistan and existing practices are analyzed, and practical recommendations for improving the educational process 
are proposed.

Key words: inclusive education, special educational needs, special pedagogy, integration, rehabilitation, psychological 
support, social adaptation, differentiated approach, education system.
Аннотация: Анализируется значение системы инклюзивного образования для детей с особыми образователь-
ными потребностями, её роль в современном образовательном процессе и факторы эффективности. Основная 
цель инклюзивного образования заключается в обеспечении равных возможностей получения качественного 
образования для всех детей, включая учащихся с ограничениями в развитии. Рассматриваются педагогические, 
психологические и социальные аспекты инклюзивного образования, а также подчёркивается актуальность повы-
шения квалификации педагогов и укрепления сотрудничества с родителями и общественностью. Кроме того, 
анализируются нормативно-правовые основы внедрения инклюзивного образования в Республике Узбекистан и 
существующий опыт, а также предлагаются практические рекомендации по совершенствованию образователь-
ного процесса.

Ключевые слова: инклюзивное образование, особые образовательные потребности, специальная педагогика, 
интеграция, реабилитация, психологическая поддержка, социальная адаптация, дифференцированный подход, 
система образования.

KIRISH
So‘nggi yillarda dunyo miqyosida ta’lim tizimining demokratlashuvi va inson huquqlarini ta’minlashga 

qaratilgan islohotlar inklyuziv ta’lim konsepsiyasining dolzarbligini oshirmoqda. Alohida ta’lim ehtiyojlariga ega 
bo‘lgan bolalar jamiyatning to‘laqonli a’zosi bo‘lish, sifatli ta’lim olish va o‘z salohiyatini rivojlantirish huquqiga 
ega ekanligi xalqaro hujjatlar, jumladan, BMTning “Nogironlar huquqlari to‘g‘risida”gi Konvensiyasida o‘z aksini 
topgan. Shu nuqtayi nazardan, har bir ta’lim muassasasida barcha bolalar uchun teng sharoit yaratish, ularning 
ehtiyoj va imkoniyatlariga mos yondashuvlarni ishlab chiqish zamon talabi hisoblanadi.

Inklyuziv ta’limning asosiy vazifasi – alohida ta’lim ehtiyojlariga ega bo‘lgan bolalar uchun maxsus ajratilgan 
muassasalarda emas, balki umumta’lim maktablarida ta’lim olish imkoniyatini yaratish va ularni jamiyatga 

moslashtirishdir. Bu jarayon o‘quvchilarning nafaqat intellektual, balki ijtimoiy-emotsional rivojlanishiga ham 
ijobiy ta’sir ko‘rsatadi. Zero, bola tabiatan o‘z tengdoshlari bilan muloqotda bo‘lish, guruhda ishlash va o‘z o‘rnini 
topishga intiladi. Inklyuziv ta’lim aynan shu ehtiyojlarni o‘quv jarayonida hisobga olib, moslashtirilgan metodika 
va pedagogik yondashuvlarni taklif etadi.

O‘zbekiston Respublikasida ham inklyuziv ta’lim tizimini rivojlantirish davlat siyosatining ustuvor yo‘na
lishlaridan biri sifatida belgilangan. Ta’lim muassasalarining moddiy-texnik bazasini mustahkamlash, maxsus 
pedagog va psixologlarni tayyorlash, o‘quv dasturlarini adaptatsiya qilish jarayoni bosqichma-bosqich amalga 
oshirilmoqda. Shunga qaramay, mazkur jarayonni yanada takomillashtirish, metodik qo‘llanmalarni yangilash, 
ota-onalar bilan hamkorlikni kuchaytirish hamda jamoatchilikda inklyuziv tafakkurni shakllantirish kabi muhim 
vazifalar mavjud. Mazkur maqolada inklyuziv ta’limning nazariy asoslari, ijtimoiy-pedagogik ahamiyati, O‘zbe
kiston sharoitida uni joriy etishning amaliy imkoniyatlari hamda dolzarb muammolar va ularning yechimlari 
yoritiladi. Maqola yakunida inklyuziv ta’lim tizimini yanada samarali tashkil etish bo‘yicha ilmiy-amaliy tavsiyalar 
taqdim etiladi.

MAVZUGA OID ADABIYOTLAR SHARHI
Inklyuziv ta’lim masalasi zamonaviy pedagogika va maxsus pedagogika yo‘nalishlarida muhim ilmiy yo‘na

lishlardan biri sifatida o‘rganilmoqda. Abdurahmonova M. va Xudoyorova N. o‘zlarining “Maxsus pedagogika va 
inklyuziv ta’lim asoslari” asarida inklyuziv ta’limning nazariy va metodologik asoslarini yoritib, alohida ta’lim ehti-
yojlariga ega bolalarni umumiy ta’lim tizimiga integratsiya qilishning pedagogik mexanizmlarini tahlil qiladilar. 
Mualliflar ta’lim jarayonida differensial yondashuv, individual rivojlanish xususiyatlarini hisobga olish va peda-
gogik qo‘llab-quvvatlash tizimi inklyuziv ta’lim samaradorligini ta’minlashda muhim omil ekanligini ta’kidlaydilar.

Maxsus pedagogika va logopedik yondashuvlar doirasida alohida ta’lim ehtiyojlariga ega bolalar bilan 
ishlash metodikasi Nishonova Z. tomonidan “Logopediya va defektologiya asoslari” asarida batafsil tahlil 
qilingan. Tadqiqotda nutqiy, intellektual va psixologik rivojlanishida qiyinchiliklari mavjud bo‘lgan bolalarni 
aniqlash, ularni diagnostika qilish hamda ta’lim jarayonida mos pedagogik metodlardan foydalanish zarurligi 
asoslab beriladi. Salamov B. esa “Psixologik-pedagogik diagnostika asoslari” asarida o‘quvchilarning rivojla-
nish darajasini aniqlash, monitoring olib borish va individual ta’lim rejasini ishlab chiqish inklyuziv ta’limning 
muhim tarkibiy qismi ekanligini ko‘rsatadi.

Inklyuziv ta’limni tashkil etishning pedagogik yondashuvlari Qodirova N. tomonidan ilmiy jihatdan 
asoslangan bo‘lib, muallif inklyuziya jarayonida o‘qituvchi kompetensiyasi, pedagogik texnologiyalar va ta’lim 
muhitini moslashtirish masalalariga alohida e’tibor qaratadi. Shuningdek, Jumanazarova G. tadqiqotlarida 
oilaviy muhit va ota-onalar bilan hamkorlik inklyuziv ta’lim samaradorligiga sezilarli ta’sir ko‘rsatishi ta’kidlanadi. 
Muallifning oilaviy tarbiya samaradorligi hamda pedagogik texnologiyalarni qo‘llashga oid ilmiy ishlari alohida 
ehtiyojli bolalarning ijtimoiy moslashuvi va tarbiyaviy jarayonini takomillashtirishda muhim ahamiyat kasb etadi.

Xalqaro miqyosda inklyuziv ta’lim konsepsiyasining shakllanishida BMT tomonidan qabul qilingan Nogi-
ronlar huquqlari to‘g‘risidagi Konvensiya muhim huquqiy asos bo‘lib xizmat qiladi. UNESCO tashkilotining 
Inclusive Education: Guidelines for Policy Makers qo‘llanmasida inklyuziv ta’limni davlat siyosati darajasida 
rivojlantirish, barcha bolalar uchun teng ta’lim imkoniyatlarini yaratish va ta’lim muhitini moslashtirish zarurligi 
ta’kidlanadi. Booth T. va Ainscow M. tomonidan ishlab chiqilgan Index for Inclusion modeli hamda Mittler P. 
tadqiqotlari inklyuziv ta’limni rivojlantirishda ijtimoiy integratsiya, ta’limda tenglik va hamkorlik muhitini yaratish 
muhimligini ilmiy asoslab beradi.

TADQIQOT METODOLOGIYASI
Tadqiqot jarayonida alohida ta’lim ehtiyojlariga ega bo‘lgan bolalar uchun inklyuziv ta’lim tizimining sama-

radorligini aniqlash maqsadida bir qator ilmiy metodlardan foydalanildi. Ma’lumotlar pedagogik kuzatuv, ilmiy 
adabiyotlarni tahlil qilish, taqqoslash hamda umumlashtirish usullari orqali yig‘ildi. Shuningdek, inklyuziv ta’lim 
jarayonida o‘qituvchilar faoliyati, o‘quvchilarning ta’lim jarayoniga moslashuvi va pedagogik yondashuvlarning 
samaradorligi kuzatuv va tahlil orqali o‘rganildi. Olingan ma’lumotlar tizimli tahlil, qiyosiy tahlil hamda mantiqiy 
umumlashtirish metodlari asosida qayta ishlanib, inklyuziv ta’lim jarayonining pedagogik va ijtimoiy samarador-
ligi baholandi. Tadqiqot natijalari mavjud ilmiy manbalar bilan solishtirilib, umumiy xulosalar chiqarildi.

TAHLIL VA NATIJALAR
Inklyuziv ta’lim – bu alohida ta’lim ehtiyojlariga ega bo‘lgan bolalarni umumiy ta’lim jarayoniga integratsiya 

qilish hamda ularning imkoniyatlariga moslashtirilgan o‘quv sharoitlarini yaratish tamoyiliga asoslanadi. Ushbu 
ta’lim modeli barcha bolalarga bir xil ta’lim olish huquqini kafolatlaydi, ular orasidagi farqlarni cheklov emas, 
balki ta’limni boyituvchi omil sifatida ko‘radi. Inklyuziv ta’lim nazariy jihatdan gumanistik yondashuv, shaxsga 
yo‘naltirilgan ta’lim, konstruktivistik pedagogika va ijtimoiy integratsiya konsepsiyalariga tayanadi.

Bu ta’lim turi faqatgina nogironligi bo‘lgan yoki rivojlanishida qiyinchiliklari kuzatilgan o‘quvchilarni emas, 
balki iqtidorli, o‘rganishda qiyinchiliklarga duch keluvchi hamda ijtimoiy moslashuvi past bo‘lgan bolalarni ham 
qamrab oladi. Demak, inklyuziya barcha farqlarni qabul qilish va har bir o‘quvchi uchun rivojlanish imkoniyatla-
rini ta’minlashni o‘zbek ta’lim tizimida muhim poydevor sifatida belgilaydi.

Mazkur toifa o‘quvchilarning rivojlanishida individual farqlar mavjud bo‘lib, ular sensor, intellektual, jismoniy, 
nutqiy yoki emotsional sohalarda aks etishi mumkin. Ta’lim jarayonida bu bolalarning ehtiyojlarini to‘g‘ri aniqlash 
uchun maxsus diagnostika, psixologik monitoring va rivojlanish darajasini baholash tizimi muhimdir. Bunday 
o‘quvchilar uchun moslashtirilgan dars metodlari, ko‘rgazmali vositalar, grafik va audio-vizual materiallar hamda 
o‘zlashtirish sur’atlarini hisobga olgan individual ta’lim rejalari qo‘llanishi zarur.

Psixologik nuqtayi nazardan ularda o‘ziga ishonchsizlik, kommunikativ qiyinchiliklar, jamoadagi o‘z o‘rnini 
anglashda muammolar kuzatilishi mumkin. Shu sababli o‘qituvchilarning empatik yondashuvi, ijobiy motivatsiya 
yaratish ko‘nikmasi va bolalar bilan muloqot qilishdagi noziklik inklyuziv ta’lim samaradorligini oshiradi.

Inklyuziv ta’limning eng muhim vazifasi – ijtimoiy adolat va tenglikni ta’minlashdir. Bu nafaqat alohida ehti-
yojli bolalar uchun, balki boshqa sinfdoshlar uchun ham o‘quv jarayonini boyitadi. Inklyuziv sinfda o‘qiyotgan 
sog‘lom o‘quvchilar biologik va psixologik farqlarni tabiiy holat sifatida qabul qiladi, ularni ajratish emas, balki 
qo‘llab-quvvatlash zarurligini anglaydi. Bu esa bag‘rikenglik, hamkorlik, ijtimoiy mas’uliyat va empatiya kabi 
insoniy fazilatlarni rivojlantiradi.

Shu bilan birga, inklyuziv ta’lim o‘quvchilarning kelajakda jamiyatga muvaffaqiyatli integratsiyasini, ijtimoiy 
moslashuvini va kasbiy o‘sishini ta’minlaydi. Ta’lim jarayonida raqamli texnologiyalar, moslashtirilgan o‘quv 
vositalari hamda interaktiv metodlardan foydalanish ham bu jarayonning amaliy samaradorligini oshiradi.

O‘zbekiston mustaqillikka erishganidan so‘ng ta’lim tizimida amalga oshirilgan islohotlar doirasida inklyu
ziv ta’lim bo‘yicha yirik tashabbuslar boshlangan. Davlat dasturlari orqali maxsus pedagogika yo‘nalishlarida 
kadrlar tayyorlash, logoped va defektolog mutaxassislar sonini oshirish bilan bir qatorda umumta’lim maktab-
larida inklyuziv sinflar tashkil etish ishlari olib borilmoqda. Shuningdek, normativ-huquqiy asoslar takomillashti
rilmoqda, ta’lim muassasalarini moslashtirish hamda reabilitatsiya markazlari bilan hamkorlikni rivojlantirish 
bo‘yicha chora-tadbirlar amalga oshirilmoqda.

Biroq amaliyotda hali ham moddiy-texnik baza yetishmovchiligi, kadrlar malakasi muammolari, texnik 
vositalar taqchilligi, metodik qo‘llanmalar yetarli emasligi hamda jamiyatda stereotip qarashlarning mavjudligi 
kabi muammolar uchrab turadi. Ushbu muammolarni bartaraf etish inklyuziv ta’limning kompleks rivojlanishiga 
xizmat qiladi.

Inklyuziv ta’limni samarali tashkil etish va uning samaradorligini oshirish uchun bir qator muhim omillar 
mavjud. Jumladan, moslashtirilgan o‘quv dasturlarini ishlab chiqish va amaliyotga tatbiq etish, maxsus texnik 
vositalar (Braille yozuvi, surdotarjima, audio qo‘llanmalar) bilan ta’minlash, defektolog, logoped va psixologlar 
bilan hamkorlikni kuchaytirish, o‘qituvchilar malakasini muntazam oshirish, ota-onalarga psixologik-pedagogik 
yordam ko‘rsatish, bolalarning individual yutuqlarini monitoring qilish hamda ijtimoiy moslashuv dasturlarini 
ishlab chiqish muhim ahamiyatga ega. Bu komponentlarning uyg‘unligi inklyuziv muhit shakllanishiga yordam 
beradi va ta’lim tizimida samarali natijalarni ta’minlaydi.

Dunyo miqyosida inklyuziv ta’limni rivojlantirish bo‘yicha ko‘plab ilg‘or tajribalar mavjud. Finlyandiya va 
Kanada ta’lim tizimlarida har bir o‘quvchi uchun Individual ta’lim rejasi (IEP) joriy etilgan bo‘lib, u bolaning ehti-
yojlariga mos mashg‘ulotlarni o‘z ichiga oladi. Yaponiya va Janubiy Koreyada moslashtirilgan sinflar, raqamli 
reabilitatsiya vositalari hamda o‘yin texnologiyalaridan foydalanish keng tarqalgan. Ushbu tajribalar O‘zbekiston 
uchun ham muhim ahamiyatga ega bo‘lib, inklyuziv ta’lim tizimini takomillashtirishda muhim o‘rnak bo‘la oladi.

XULOSA VA TAKLIFLAR
Inklyuziv ta’lim alohida ta’lim ehtiyojlariga ega bo‘lgan bolalarning ta’lim jarayonida teng huquqli qatnash-

ishini ta’minlash va ularning shaxs sifatida rivojlanishi uchun muhim omil hisoblanadi. Maqola davomida amalga 
oshirilgan tahlillar shuni ko‘rsatdiki, inklyuziv ta’lim tizimi nafaqat ta’lim samaradorligini oshiradi, balki o‘quv
chilarning psixologik va ijtimoiy moslashuviga ham keng imkoniyatlar yaratadi. Bu tizim bolalarda tengdoshlari 
bilan muloqot qilish, hamkorlikda ishlash, o‘ziga ishonchni mustahkamlash va ijtimoiy hayotda faol ishtirok etish 
ko‘nikmalarini shakllantiradi.

O‘zbekiston Respublikasida inklyuziv ta’limni joriy etish yo‘lida muayyan yutuqlar qo‘lga kiritilgan bo‘lsa-da, 
mazkur jarayonni yanada takomillashtirish uchun moddiy-texnik ta’minotni kuchaytirish, maxsus pedagogik 
kadrlarni tayyorlash, ota-onalar bilan hamkorlikni rivojlantirish hamda jamiyatda inklyuziv tafakkurni shakllan
tirish zarur.

Shuningdek, xalqaro tajribani o‘rganish, moslashtirilgan ta’lim dasturlarini ishlab chiqish hamda innovat-
sion pedagogik yondashuvlarni amaliyotga joriy etish inklyuziv ta’lim sifatini oshirishda muhim ahamiyatga ega.

Xulosa qilib aytganda, inklyuziv ta’lim tizimining to‘liq joriy etilishi bugungi kunda nafaqat pedagogik vazifa, 
balki muhim ijtimoiy ahamiyatga ega dolzarb masaladir. Bu jarayon barcha o‘quvchilar uchun tenglik va adolat 
tamoyillariga asoslangan ta’lim muhitini yaratib, kelajakda jamiyatning har bir a’zosini faol, mustaqil va mas’uli-
yatli shaxs sifatida shakllantirishga xizmat qiladi. Inklyuziv ta’limni rivojlantirish orqali bolalarning imkoniyatlarini 
cheklash emas, balki ularni qo‘llab-quvvatlash hamda jamiyatda o‘z o‘rnini topishlariga yordam berish imkoni-
yati yaratiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

